
ინფორმაცი ანტიდისკრიმინაციული კანონმდებლობის შესახებ საქართველოს იუსტიციის სამინისტროს სსიპ იუსტიციის სასწავლო ცენტრის ცნობიერების ამაღლების კამპანიასთან დაკავშირებით 

2016 წელს საქართველოს იუსტიციის სამინისტროს სსიპ იუსტიციის სასწავლო ცენტრმა  საქართველოს სხვადასხვა რეგიონებში დისკრიმინაციის თემაზე ტრენინგი ჩაატარა  40 ჯგუფისთვის, რომელშიც ჯამში მონაწილეობას იღებდა 461 პირი.   

2017 წლის 3 მაისს ქ. თბილისში „დისკრიმინაციის ყველა ფორმის აღმოფხვრის შესახებ“ საქართველოს კანონის მე-3 წლისთავთან დაკავშირებით დაკავშირებით სსიპ იუსტიციის სასწავლო ცენტრის ორგანიზებით სტუდენტებისთვის გაიმართა საჯარო ლექცია, რომელსაც 28 სტუდენტი დაესწრო. 

2018 წელს, სსიპ იუსტიციის სასწავლო ცენტრის მიერ ხორციელდებოდა მასშტაბური ცნობიერების ამაღლების კამპანია, რომლის ფარგლებში  ანტიდისკრიმინაციული კანონმდებლობის შესახებ ტრენინგი ჩატარდა დიდ ქალაქებში და ეთნიკური უმცირესობებით კომპაქტურად დასახლებულ პუნქტებში (მარნეული, რუსთავი, საგარეჯო, გარდაბანი, ბოლნისი, თეთრიწყარო, ახალქალაქი, ახალციხე, თელავი, ყვარელწყალი, ლაგოდეხი, ბათუმი, ფოთი, ზუგდიდი, ქუთაისი, თბილისი). ტრენინგის ძირითადი მიზნობრივი ჯგუფს წარმოადგენდა ადგილობრივი თვითმმართველობის მოსამსახურეები და ეთნიკური უმცირესობის წარმომადგენლები. 5 საათიანი ტრენინგის ფარგლებში მონაწილეები გაეცნენთუ რა არის დისკრიმინაცია, როგორ ამოიცნონ დისკრიმინაცია და რა მექანიზმები არსებობს დისკრიმინაციის წინააღმდეგ. განსაკუთრებული აქცენტი გაკეთდა ეროვნული/ეთნიკური ნიშნით დისკრიმინაციის საკითხებზე. აღნიშნულ ტრენინგს 17 ჯგუფში დაესწრო ჯამში 244 მონაწილე (ქალი 201/კაცი 43) . აღსანიშნავია, რომ ეთნიკური უმცირესობებით კომპაქტურად დასახლებულ ქალაქებში (მარნეული, გარდაბანი, ახალქალაქი, თეთრიწყარო) ტრენინგს უძღვებოდა ორი ტრენერი. რომელთაგან ერთ-ერთი იყო იმავე ეთნიკური უმცირესობის წარმომადგენელი. ტრენინგის მასალები ითარგმნა სომხურ და აზერბაიჯანულ ენებზე.

სსიპ იუსტიციის სასწავლო ცენტრს გაეროს განვითარების პროგრამამ (UNDP) გადასცა დისკრიმინაციის თემაზე მომზადებული ქართული, ოსური, აფხაზური, სომხური, აზერბაიჯანული და რუსულენოვანი ბროშურების ელექტრონული ვერსია. ამჟამად, სასწავლო ცენტრის დიზაინერის მიერ ხორციელდება საინფორმაციო ბროშურის დიზაინის შემუშავება, რომელიც ელექტრონულად გავრცელდება იუსტიციის სასწავლო ცენტრის ოფიციალურ გვერდზე.

